
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কজ্জলী

করিবে না? এখনও কি অ্যাংলো-সেণ্টিক দ্বন্দ্ব, ফ্রাঙ্কোজার্মান দ্বন্দ্ব, ধনিক-শ্রমিকের দ্বন্দ্ব, স্ত্রীপুরুষের দ্বন্দ্ব বন্ধ হইবে না?



হাইড পার্ক। বক্তা—সার ট্রিক্সি টার্ন্কোট।






শ্রোতা—তিন হাজার লোক।




 টার্ন্কোট। মাই কাণ্ট্রিমেন, তোমরা আজ আমাকে যে দু-চার কথা বলবার সুযোগ দিয়েছ তার জন্য বহু ধন্যবাদ। তোমাদের আমি কি ব’লে সম্বোধন করব খুঁজে পাচ্ছি না, কারণ আমার হৃদয় পুর্ণ হয়েছে। হে পৃথিবীর শ্রেষ্ঠদেশবাসী ভগবানের নির্বাচিত মানবগণ, হে ব্রিটন-স্যাকসন-ডেন-নর্মান-বংশোদ্ভব ইংরেজ জাতি—

 ম্যাকডুড্ল। ইংরেজ নয়, বলুন ব্রিটিশ জাতি। স্কচরা কি ভেসে এসেছে নাকি?

 টার্ন্কোট। আচ্ছা, আচ্ছা। হে ব্রিটিশ জাতি, একবার তোমাদের সেই প্রাচীন ইতিহাস স্মরণ কর। হে হেস্টিংস-ক্রেসি-এজিনকোর্টের বীরগণ, যাদের বিজয়পতাকা একদিন ইংলাণ্ড, স্কটলাণ্ড আয়ারলাণ্ড, ফ্রান্সে—

	        এই পাতাটি অন্য কোনো ভাষায় উপলব্ধ নয়।

